
						વિકિસ્રોતમાંથી

					

					


					
					
					આ પાનું પ્રમાણિત થઈ ગયું છે.
એવું હું જોઈ શક્યો. તેમના રૉફમાં પરાધીનતા જ હતી.

અને આવી ચમકતી, હસતી, વાણીથી સર્વને વશ કરતી સ્ત્રીને
પરાધીન થવામાં ખોટું પણ શું ? સ્ત્રીને હક્ક આપવાની જરૂર નથી;
તેને જીવન સોંપી દેવાની જરૂર છે. આપણે ધમંડમાં ભલે માનીએ કે
પુરુષ એ સ્વામી છે, અને સ્ત્રીએ તેને સર્વસ્વ સોંપવું જોઈએ.ખરું 
જોતાં તો પુરુષની માલિક સ્ત્રી છે.

એ દિવસથી મેં નક્કી કર્યું છે કે સ્ત્રીપુરુષની સમાનતાના ઝઘડામાં
પડવું જ નહિ. સ્ત્રીપુરુષ સમાન નથી જ. પુરુષ કરતાં સ્ત્રીના હક્ક
અવશ્ય વધારે છે–પુરુષ માનતો હોય કે ન માનતો હોય તોપણ.
સ્ત્રીની જાળમાં સપડાયલો એ પરાધીન કેદી છે.

અને એ જાળ ! એ કેદ ! ગમે તે નામે એને ઓળખો. પુરુષને
માટે એ જાળ અને એ કેદ સ્વર્ગ કરતાં વધારે સોહામણાં છે, નહિ ?
તે સિવાય પથરીલો પુરુષ આવો મીણ સરખો મૃદુ કેમ બની જાય?

તમે નથી માનતા? આવો, હું આજ પણ એ ઝરૂખામાં કડક
અને ચોક્કસ જયંતકુમાર સાથે બેઠેલાં સૌમ્યસ્મિતભર્યાં જયોત્સ્નાગૌરીને
દેખાડું. અરે તેટલે પણ જવાની જરૂર નથી. તમે તમારી જાતને જ
જુઓને ! કોની કેદમાં તમે પાડ્યા છો ? તમને કોણ ઘડી રહ્યું છે?
ઘરમાં જ નજર નાખો.

વધુ માહિતી માટે વપરાશની શરતો જુઓ.

